
Tubahaye ikazi muri iyi minsi 10 y’amasengesho 2022. Turizera ko ububyutse nyabwo mu bya mwuka budashobora kubaho nta masengesho. Imana yakoze ibitangaza byinshi muri iyi myaka ishize igihe twayishatse dusenga kandi twiyiriza ubusa. Mwuka Wera yatumye abantu bihana, abantu barushaho gukunda ivugabutumwa, atuma amatorero agira imbaraga mu bya mwuka kandi imiryango yari yarasenyutse irongera irasubirana. Mbese Ijwi ry”imana ryigeze ribahamagarira ububyutse? Biblia yuzuye amasezerano y’Imana idufitiye. “Maze abantu banjye bitiriwe izina ryanjye nibicisha bugufi bagasenga, bagashaka mu maso hanjye, bagahindukira bakareka ingeso zabo mbi, nanjye nzumva ndi mu ijuru mbababarire igicumuro cyabo, mbakirize igihugu. (2 Ngoma 7:14).
Yeremiya 29:13 “Muzanshaka mumbone nimunshakana umutima wanyu wose.”
Yoweri 3:5 “Kandi umuntu wese uzambaza izina ry’Uwitea azakizwa.”
Yakobo 4:8 “ Mwegere Imana nayo izabagera.”
Ibyahishuwe 3:20 “Dore mpagaze ku rugi ndakomanga. Umutu niyumva ijwi ryanjye agakingura urugi, nzinjira iwe dusangire.”
Aho waba uherereye hose muri ubu buzima, Imana irakwegereye kuruta uko ubitekereza. Ishaka kugusukaho imigisha yayo ndetse no ku muryango wawe, itorero ryawe, ku bakuzengurutse ndetse n’inshuti zawe zose. Uzabane natwe muri ibi bihe abamarayika batatu baduhamagarira gusenga.
IBY’IBANZE BYADUFASHA MURI IYI MINSI 10 Y’AMASENGESHO
IBITUYOBORA MU MASENGESHO YA BURI MUNSI
Twateguye ibyo muzifashisha mu masengesho y’iminsi 10.
Gufata gahunda y’iminsi 10 yo gusenga bishobora gufasha buri wese kugira insanganyamatsiko y’amasengesho ya buri munsi iye, maze akiyegurira Imana kandi agasobanukirwa n’Imigisha yayo. Kugira aho twandika amasengesho yacu n’ibisubizo by’Imana ni ikintu cyiza cyabonyweho ko ari ingirakamaro, kandi binadutera umwete wo gusenga. Byaba byiza muteganije ko abaje mu materaniro yo gusenga bagira aho bandika amasengesho yabo. Bakagira n’aho bandika ibisubizo basubijwe n’Imana. Hashobora kuba ikaye y’itsinda  cyangwa se ifishi nini iriho imirongo. Ni ikintu gitangaje kandi gikomeza kwizera kwacu mu gihe dusubije amaso inyuma tukareba ukuntu Imana yagiye isubiza amasengesho yacu.
Guha Imana icyubahiro: Mutere umwete kandi namwe mube intangarugero mu kugira imyifato ihesha Imana icyubahiro mu gihe musenga. Twegera icyumba cy’intebe y’Umwami w’Ijuru n’isi. Twe gufata ibihe byo gusenga mu buryo bujenjetse aho imikorere yacu n’imyifato yacu iba idakwiriye. Nyamara kandi ntabwo ari ngombwa ko buri wese apfukama. Si byiza kubangamira abaje gusenga mu gihe cy’isaha. Mukore ku buryo butabangamira buri wese.
Gusenga ukoresheje interuro. Amasengesho agomba kuba magufi kandi agera ku ntego. Ibyo bituma buri wese abona uburyo bwo gusenga. Nimugerageze gusenga mu nteruro nkeya. Buri wese ashobora gusenga inshuro nyinshi. Amasengesho mu nteruro nkeya atuma ibihe byo gusenga binezeza abaje gusenga kandi agatuma Mwuka Wera akora ku bagize itsinda mu buryo basengamo.
 Si ngombwa rwose gutangiza isengesho no kurisoza tuvuga ngo O Mana na Amen. Ahubwo ni ikiganiro gikomeza tuganira n’Imana.
Guceceka; Nk’Umuyobozi, ntufata umwanya hato na hato mu gihe cyo gusenga. Umugambi ni ugutuma abantu basenga.Ibihe byo gusenga ni ingenzi cyane kuko biha umwanya Imana wo kuvugana n’imitima yacu. Mureke Mwuka Wera akore kandi muhe buri wese umwanya wo gusenga.
Indirimbo: Indirimbo z’itsinda riririmba zivanze n’amasengesho byongera ubwiza bwo guteranira hamwe dusenga. Tubahaye uburenganzira bwo guhitamo indirimbo mushaka buri gihe nyuma yo gusenga. Indirimbo nayo ni uburyo bwiza bwo kuva mu gice kimwe cy’amasengesho ujya ku kindi maze musabe buri wese gufatanya namwe no gusengera ibindi bitavuzwe. Muri make igihe ni cyo kigenga ibiri bukorwe. Kuvuga ibyo gusengerwa bitwara umwanya munini.
Ibyo gusengera:  Ntimukore liste y’ibyo musengera. Musabe buri wese gusengera ibiri ku mutima we. Satani aranezerwa igihe cyose tuvuga ibazo aho kubisengera. Abagize itsinda bajya rimwe na rimwe bajya inama kandi bakiha n’ibisubizo by’amasengesho yabo. Imbaraga ituruka ku Mana! Uko turushaho gusenga ni nako iyo mbaraga ituruka ku Mana tuyihabwa.
Igihe cyawe cya buri munsi: Ni ingenzi cyane. Reba ko nk’umuyobozi umara igihe gihagije ku birenga bya Yesu uvugana nawe kandi usoma ijambo ry’Imana. Kumenya Imana ni mubigira nyambere mu buzima bwanyu, bizatuma murushaho komatana nayo. Imbaraga yanyeganyije isi mu gihe cy’ubugorozi yavaga mu buturo bw’amasengesho. Mu kwizera kwera, abagaragu b’Imana bakandagije ikirenge cyabo ku rutare rw’amasezerano y’ijuru. »(La Tragédie des siècles,p. 220). Igihe umuyobozi asenze, Imana ikora ku mitima!
Iriburiro:  Murakaza neza mu minsi 10 y’amasengesho 2022! Turizera ko ko ububyutse butangirira mu masengesho. Imana yagiye ikora ibitangaza byinshi mu myaka ishize igihe cyose twagiye tuyishakira hamwe mu masengesho no kwiyiriza ubusa. Umwuka Wera yatumye abantu bihana kandi gukunda Ivugabutumwa biriyongera.Amatorero nayo yagiye yongererwa imbaraga kandi imiryango myinshi yari yarasenyutse yongera gusubirana. Dore bumwe mu buhamya bwatanzwe mu myaka ishize:
Iminsi 10 y’amasengesho yahinduye ubuzima bwanjye. Bwari ikorosi rikomeye rya degree 180. (Ruth K.).  Twakozweho cyane n’ibyigisho. Abantu bakinguye imitima maze batakira Imana. Ku nshuro ya mbere, twasobanukiwe icyo gusenga twishingikirije ku masezerano y’Imana bisobanuye no gusaba impano irusha izindi Yesu yadusezeraniye ariyo Mwuka Wera,
 (Moureen K.)
<<Mbere y’iminsi 10 y’amasengesho, abantu benshi mu itorero ryanjye bari barwaye. Ariko mu cyumweru cyo gusenga, bose barakize! Kandi hari abantu 7 biyeguriyeYesu maze barabatizwa. 
 (Mugabe G.) Ijwi ry’Imana ryabakanguriye ububyutse? Biblia yuzuye amasezerano y’Imana idufitiye. Maze abantu banjye bitiriwe izina ryanjye nibicisha bugufi bagasenga, bagashaka mu maso hanjye, bagahindukira bakareka ingeso zabo mbi, nanjye nzumva ndi mu ijuru mbababarire igicumuro cyabo, mbakirize igihugu. (2 Ngoma 7:14).
Yeremiya 29:13 “Muzanshaka mumbone nimunshakana umutima wanyu wose.”
Yoweri 3:5 “Kandi umuntu wese uzambaza izina ry’Uwitea azakizwa.”
Yakobo 4:8 “ Mwegere Imana nayo izabagera.”
Ibyahishuwe 3:20 “Dore mpagaze ku rugi ndakomanga. Umutu niyumva ijwi ryanjye agakingura urugi, nzinjira iwe dusangire.”
Aho waba uherereye hose muri ubu buzima, Imana irakwegereye kuruta uko ubitekereza. Ishaka kugusukaho imigisha yayo ndetse no ku muryango wawe, itorero ryawe, ku bakuzengurutse ndetse n’inshuti zawe zose. Uzabane natwe muri ibi bihe abamarayika batatu baduhamagarira gusenga.
Insanganyamatsiko yacu igira iti: Abamarayika batatu badukangurira gusenga. Uyu mwaka, turabararikira gushaka ububyutse n’ubugorozi kubw’imbaraga ya Mwuka Wera muri iki gihe cy’iminsi 10 yo gusenga. Mu gihe musenga mugendeye ku butumwa bw’abamarayika batatu, reka bwongere bube bushya mu buzima bwanyu maze bubayobore, mwebwe n’itsinda risenga kugirana isano biruseho na Yesu.  Yesu ashaka gukora ibintu bitangaje mu buzima bwacu n’amatorero uyu munsi. Imigambi ye irenze kure ibyo dushobora kwikorera kandi keretse buri gihe tubanye nawe mu masengesho niho tuzashobora gusohoza inshingano yaduhaye!!
Aratubwira ati:” Ntabaza ndagutabara nkwereke ibikomeye biruhije utamenya.” Yeremiya 33:3. Mufatanye natwe gusenga kugira ngo ububyutse, kwitanga bundi bushya duhamagarirwa muri ibi bihe bya nyuma dusaba gusukirwa imbaraga ya Mwuka Wera twasezeraniwe.
Amabwiriza yafasha mu bihe byo gusenga
Mugire amasengesho magufi: Interuro imwe cyangwa ebyiri ku kintu muriho musengera. Maze muhe umwanya abandi. Mushobora gusenga inshuro mushaka nkuko mufata ijambo mu gihe muganira. Ntimugire ubwoba igihe habayeho guceceka kuko biha buri wese umwanya wo gutega amatwi Umwuka Wera. Mu gihe muririmbira hamwe indirimbo muyobowe na Mwuka nawo ni umugisha ukomeye. Ntimukeneye piano, muririmbe mukoresheje amajwi yanyu gusa nta byuma. Aho gukoresha igihe cy’ingenzi cyo gusenga muvuga ibyo mukeneye ko bisabirwa, musenge gusa. Hanyuma, abandi bantu bashobora kubasengera mu byo muraza kuvuga mu gihe musenga musaba ko amasezerano ajyanye n’ibyo musabira abasohorezwa.
Gusaba amasezerano y’Imana ko adusohorezwa: Ni amahirwe yacu gusaba ko amasezerano y’Imana adusohorezwa mu masengesho yacu. Amategeko ye n’inama ze nabyo ni amasezerano. Nta kintu na kimwe adusaba tudashobora gukora tutagikoreshejwe n’imbaraga ze. Biroroshye guhugira ku byo dukeneye, ibiturushya, ibibazo dufite maze tukabyinubira mu masengesho yacu. Ntabwo ariyo ntego y’amasengesho. Isengesho rifite umugambi wo gukomeza kwizera kwacu. Niyo mpamvu tubatera umwete wo kwishingikiriza ku masezerano y’Imana mu bihe byanyu byo gusenga. Mukure amaso kuri mwebwe ubwanyu no ku ntege nke zanyu maze murebe Yesu. Amaso yacu igihe tuyahanze kuri we, duhindurwa gusa nawe. Ellen White abishimangira agira ati: “Buri masezerano aboneka mu Ijambo ry’Imana ni ayacu. Mu masengesho yacu, mwerekane amagambo Yehova yivugiye, maze mwishingikirize ku masezerano ye mufite kwizera. Amagambo ye aduhamiriza ko ni musaba mufite kwizera, muzahabwa imigisha yose y’iby’umwuka. Mukomeze musabe muzahabwa ibirenze ibyo musaba cyangwa mutekereza”. (In Heavenly places, p. 71 –Ahera ho mu ijuru). Twakwishingikiriza ku masezerano y’Imana dute? Nk’urugero, igihe musaba amahoro, mwakoresha isomo riboneke muri Yohana 14:27 maze mukavuga muti; “ Mwami, watubwiye mu Ijambo ryawe uti “ Mbasigiye amahoro, amahoro yanjye ndayabahaye; ntabwo mbahaye nkuko ab’isi batanga. Imitima yanyu nticogore kandi ntikuke umutima.
Musenge muti, mpa amahoro wasezeranye kuduha. Mushimire Uhoraho ko abahaye amahoro nkaho mwamaze kuyashyikira nubwo mwumva mutarayabona muri ako kanya.
Kwiyiriza ubusa: Turabatera umwete wo kwiyiriza ubusa nka Danieli muri iyi minsi 10. Mutangire uyu mwaka musenga kandi mwiyiriza ubusa,  ni uburyo bwiza bwo kwegurira Imana ubuzima bwacu mu mwaka uje. Ellen White aratubwira ati: Kuva ubu kugeza ku iherezo ry’ibihe, ubwoko bw’Imana bugomba kurushaho kwiyegurira Imana, bakaba maso ntibwishingikirize ku bwenge bwabwo ahubwo bukishingikiriza ku bwenge bw’Umutware wabwo. Ubwoko bw’Imana bugomba kugira iminsi yo kwiyiriza ubusa no gusenga. Kwigomwa ibyo kurya ntugire ikintu na kimwe ufata si byo bisabwa, ahubwo bagomba gukoresha ibyo kurya byoroheje kandi bitanduye. (Conseils sur la nutrition et les aliments, p. 223).

Tuzi uburyo Danieli yiyirizaga ubusa, arya imbuto n’imboga mu minsi icumi. Turabaha inama yo gukoresha ibyo kurya byoroshye muri iyi minsi icumi. Niba dushaka gukomeza kugira intekerezo nziza twumva Ijwi ry’Imana, niba dushaka kwegera Yesu, tugomba kureba ko ibyo kurya byacu bitanduye. Kwiyiriza ubusa ntabwo ari ukwigomwa ibyo kurya gusa, ahubwo dushobora no kwigomwa kureba televisiyo, kureba za filimi, n’imikino ndetse no gukoresha za facebook na Youtube. Akenshi hari ibintu usanga atari bibi ubwabyo ariko bikadufata igihe cyacu twari dukeneye gukoresha tubana n’Imana. Mushyire byose ku ruhande kugira ngo mubone igihe gihagije cyo kubana n’Imana. Ntabwo kwiyiriza ubusa ari inzira yo kubona ibitangaza by’Imana. Kwiyiriza ubusa ni ukwicisha bugufi kugira ngo ikore umurimo wayo muri twe cyangwa ibinyujije muri twe. Twegere Imana dusenga kandi twiyiriza ubusa nayo izatwegera.
Mwuka Wera. Nimutyo dusabe Mwuka Wera kugira icyo akora ku byo dusabira byihariye mu buzima bwacu  cyangwa mu bihe runaka. Biblia itubwira ko tutazi gusenga ko Umwuka Wera adusabira. “ Ntabwo dukwiriye gusenga mu izina rya Kristo gusa, ahubwo dukwiriye gusenga dukoreshejwe na Mwuka Wera. Nicyo iri somo risobanura:  “Uko ni ko n’Umwuka adufasha mu ntege nke zacu kuko tutazi uko dukwiriye gusenga, ariko Mwuka ubwe niwe udusabira aniha iminiho itavugwa.” Imana yishimira gusubiza ibyifuzo nk’ibyo. Igihe tuzamuye isengesho ryacu ku Mana mu izina rya Yesu, tuba tuzi ko izadusubiza birenze uko tubisaba n’uko tubitekereza.
Abefeso 3:20,  (Les Paraboles de Jésus, p. 121).
Kwizera. Dusoma mu Mwuka w’Ubuhanuzi ko isengesho no kwizera bishobora gukora ibyo imbaraga ya kimuntu idashobora gukora. (Le Ministère de la Guérison, p. 440).  Dusoma na none ko buri mpano yose yasezeranwe, […] twizera ko tuyihawe tukayishimira Imana. (Education,p.  290). Mugire akamenyero ko kubanza gushima Imana mufite kwizera ku byo yiteguye kubakorera no ku bisubizo byayo ku masengesho yanyu.
Gusengera abandi: Muri iyi minsi icumi y’amasengesho dusabire abantu Imana yashyize mu buzima bwacu. Muhitemo kuva kuri batanu kugeza kuri barindwi bo muri bo ni ukuvuga ababyeyi, inshuti, abo dukorana, abo duturanye cyangwa abo tuziranye. Mufate igihe cyo gusaba Imana kugira ngo ibereke uwo musabira. Muyisabe ko ibaha kubitaho. Mwandike amazina yabo ku rupapuro maze murubike ahantu runaka nk’urugero mwarubika muri Bibliya. Muzatangazwa no kubona uko Imana yasubije amasengesho yanyu.
Ibibazo mu murimo w’Ivugabutumwa mu minsi icumi y’amasengesho: Yesu ntadusaba gusenga gusa, ahubwo adusaba gukemura ibibazo bigaragara by’abatuzengurutse. “Nari nshonje mumpa ibyo kurya, nari mfite inyota, mumpa icyo nywa, nari umunyamahanga muranyakira. Nari nambaye ubusa muranyambika; nari ndwaye muza kunsura; nari muri gereza muza kunsura” Matayo 25:35,36. Mu gitabo cyitwa Rengera Ubuzima, dusoma ngo “Tugerageze kubaho ubuzima inshuro ebyiri: ubuzima bwo gutekereza no gukora n’ubuzima bwo gusenga bucece no gukora. P. 443 (Igifaransa). Twahawe urukundo rwinshi n’Umukiza kandi dufite amahirwe yo gusangira urwo rukundo n’inshuti zacu, abaturanyi n’abanyamahanga bakennye. Dusabe Imana uko twebwe n’itorero ryacu twafasha abari mu kaga nyuma y’iyi minsi icumi y’ububyutse. Mugihe mutegura imirimo y’ubugiraneza, mwirinde ko bibatwara intekerezo mu gihe cyo gusenga.
“Umuhati wo gukorera abandi ugomba kubanzirizwa n’amasengesho menshi yo mu rwiherero, kuko bisaba ubwenge bwinshi kumenya ubutabazi bukenewe ku babukeneye. Mbere yo kuvugana n’abantu, banza wihererane na Kristo. Ku ntebe ye y’ubuntu yo mu ijuru, gira umwiteguro ku murimo ugiye gukorera abandi. (Prayer, p. 313 –Amasengesho-).Yesu araturarikira kumubera ibiganza n’amaguru mu isi ibikeneye……………………. Uwateguye ibi byigisho byerekeranye n’amasengesho ya buri  munsi ni Dogiteri Mark A. Finley.  Wahoze ari Vice-President wa General Conference y’Itorero ry’Abadventiste b’Umunsi wa Karindwi.
Ijoro ry’amasengesho: Mushobora gutegura ijoro ry’amasengesho muri iyi minsi icumi y’amasengesho. Urugero mushobora gutangira 18h mugasoza 6h. Muhitemo gahunda ibereye itsinda ryanyu ryo gusenga.
Niyihe mpamvu ari ngombwa gutegura ijoro ry’amasengesho?  Nta kintu kidasanzwe kiri mu kurara umuntu asenga ijoro ryose. Nyamara, ijoro rishobora kuba ariwo mwanya umuntu yabona, igihe abantu badahugiranye mu mirimo y’ubu buzima. Ntabwo umugambi ari ukurara ijoro ryose uri maso ahubwo ni ukugira ngo ubone umwanya uhagije wo gusenga kugeza ubwo wumva Imana ikweretse ibyo usabira.Turasaba ko habaho abayobozi benshi mu gihe mwahisemo gusenga ninjoro. Mushyiremo ibihe byo kuruhuka. Nk’umuyobozi, mushobora kureba uko gahunda imeze mugashyiramo akaruhuko kugira ngo mubone kujya ku kindi gice cy’amasengesho. Mushobora no gusoma amasomo ya Bibliya muri iyo gahunda.Mushobora no gukora imyitozo mugiriweho inama n’abo muri kumwe kugira ngo mutananirwa. Mushobora guhindura na gahunda uko mushaka.
Dore uko gahunda yategurwa mu gihe musenga ninjoro: Mutangire muhimbaza Imana.Muyihimbarize mu masengesho yanyu no mu ndirimbo. Mumare igihe mwicuza ibyaha kugira ngo hatagira ikibatandukanya n’Imana. Muhe umwanya abaje muri iyo gahunda wo kwihererana n’Imana bicuza ibyaha, hanyuma habeho kwicuza ibyaha muri rusange. Mutere umwete abakoze ibyaha mu rwiherero ku byicuza mu rwiherero, maze abakoze ibyaha ku mugaragaro babyicuze ku mugaragaro. Isomo dusanga muri Daniel 9:1-9 ryerekana uburyo ubwoko bw’Imana bukwiriye gusengera abandi no kwicuza ibyaha ku mugaragaro.
Musabire ibyo abaje mu masengesho bakeneye: Abantu benshi barababaye cyangwa bakeneye amasengesho cyangwa bazi ukeneye gusengerwa. Mukore uruziga, mushyire intebe hagati yanyu maze mutumire abafite ibyifuzo byo gusengerwa babitange. Hanyuma muteranire ku muntu umwe maze abantu babiri cyangwa batatu basengere ibyo byifuzo basaba ko amasezerano y’Imana abasohorezwa.
Itsinda murigabanyemo amatsinda abiri:  Musabe ababyeyi b’abagore gusengera hamwe (rigire umuyobozi w’umugore) habeho n’irindi tsinda ry’abagabo (rigire umuyobozi w’umugabo). Ibyo umuntu akeneye ibyinshi muri byo ntibishobora kubwirwa abandi. Biroroshye gusangira ibyifuzo byo gusengerwa abo muhuje igitsina. Ayo matsinda arangije, yongere guhura nyuma yaho musabire ibijyanye n’ubukene bw’aho mutuye n’iby’itorero ryanyu. Musabire kandi byashizwe kuri gahunda y’amasengesho y’itorero ryo ku isi hose(GC). Mushobora kujya mu matsinda mato maze mugasaba buri tsinda gusengera bimwe mu biri kuri liste y’ibyateganijwe gusengerwa.

<Amasezerano yo guhabwa umutima mushya; 
“ Nzabaha umutima wo kumenya ko ari jye Uwiteka, bazaba ubwoko bwanjye nanjye nzaba Imana yabo, kuko bazangarukira n’umutima wabo wose. Yeremiya 24:7”
 Kandi ibyo mu mutima wawe no mu y’urubyaro rwawe bituma iba nk’imitima itakebwe, Uwiteka Imana yawe izabikuriramo kugira ngo ukundishe Uwiteka  Imana yawe umutima wawe wose n’ubugingo bwawe bwose ubone uko ubaho. Gutegeka kwa kabiri  30.6 
« Nzabaha n’umutima mushya mbashyiremo umwuka mushya, nzabakuramo umutima ukomeye nk’ibuye, mbashyiremo umutima woroshye. Ezekiel 36:26 
«Icyo nzi neza rwose ntashidikanya ni uko Iyatangiye umurimo mwiza muri mwe izawurangiza rwose kugeza ku munsi wa Yesu Kristo.Abafilipi 1:6 
« Umuntu wese iyo ari muri Kristo aba ahindutse icyaremwe gishya. Ibyakera biba bishize.  Dore byose biba bihindutse bishya. 2 Abakorinto 5.17
« Nabambanywe na Kristo ariko ndiho nyamara si jye uriho, ahubwo ni Kristo uriho muri jye. Ibyo nkora byose nkiriho mu mubiri, mbikoreshwa no kwizera Umwana w’Imana wankunze akanyitangira. Abagalatiya 2.20
«  Imana y’amahoro ibeze rwose, kandi mwebwe ubwanyu n’umwuka wanyu, n’ubugingo n’umubiri byose birarindwe bitazabaho umugayo ubwo Umwami wacu Yesu Kristo azaza.Ibahamagara ni iyo kwizerwa no kubikora izabikora. 1Abatesalonike 5.23, 24
Amasezerano yo kubabarirwa:
Maze abantu banjye bitiriwe izina ryanjye nibicisha bugufi bagasenga, bagashaka mu maso hanjye bagahindukira bakareka ingeso zabo mbi, nanjye njye nzumva andi mu ijuru mbababarire igicumuro cyabo mbakirize igihugu. 2Ngoma 7:14.
 “ Kuko wowe Mwami uri mwiza witeguye kubabarira, kandi wuzuye imbabazi ku bakwambaza bose. Zaburi 86:5 
“Kandi ni muhagara musenga hakaba hari umuntu wabagiriye nabi, mumubabarire kugiram ngo So wo mu ijuru nawe abababarire. Mariko 11:25 
 Mugirirane neza, mugirirane imbabazi, mubabarirana ibyaha nkuko Imana yababaririye muri Kristo.Abefeso 4.32
« Atiko nitwatura ibyaha byacu, ni yo yo kwizerwa kandi ikiranukira kutubabarira ibyaha byacu no kutwezaho gukiranirwa kose. 1 Yohana 1.9
« Nimuze tujye inama ni ko Uwiteka avuga. Naho ibyaha byanyu byatukura nk’umuhemba, birahinduka umweru bise na shelegi, naho byatukura tukutuku birahinduka nk’ubwoya bw’intama bwera. Yesaya 1.18
« Ubwanjye nijye uhanagura ibicumuro byawe nkakubabarira ku bwanjye, kandi ibyaha byawe sinzabyibuka ukundi. Yesaya. 43.25
« Kuko nzababarira gukiranirwa kwabo kandi icyaha cyabo sinzacyibuka ukundi. Yeremiya 31.34«Niwe waduhaye gucungurwa kubw’amaraso ye ari ko kubabarirwa ibicumuro bycau nkuko ubutunzi bw’ubuntu buri. » Abefeso. 1.7
Amasezerano yo gutsinda icyaha:
Kuko icyabyawe n’Imana cyose kinesha iby’isi, kani uko niko kunesha kwanesheje iby’isi ni ukwizera kwacu. 1 Yohana 5.4
«  Muri ibyo byose turushishwaho kunesha n’uwadukunze. » Abaroma. 8.37
« Ariko Imana ishimwe iduha kunesha kubw’umwami wacu Yesu Kristo.»1Abakorinto. 15.57
« Ntutinye kuko ndi kumwe nawe, ntukihebe kuko ndi Imana yawe. Nzajya ngukomeza, ni koko nzajya ngutabara kandi nzajya nkuramiza ukuboko kw’iburyo ariko gukiranuka kwanjye. » Yesaya. 41.10
« Kandi ikigeretse kuri byose mutware kwizera nk’ingabo, ari ko muzashobora kuzimisha imyambi yaw a mubi yose yaka umuriro. » Abefeso. 6.16
« Nabambanywe na Kristo arko ndiho nyamara si jye uriho, ahubwo ni Kristo urihomuijye. Ibyo nkora byose nkiriho mu mubiri, mbikoreshwa no kwizera Umwana w’Imana wankunze akanyitangira. Abagalatiya 2.20
« Kuko Imana ariyo ibatera gukund no gukora ibyo yishimira..» Abafilipi. 2.13
«Ndavuga nti muyoborwe n’Umwuka, kuko aribwo mutazakora ibyo kamere irarikira. »  Abagalatiya. 5.16
«Imana nyiri amahoro izamenagura Satani munsi y’ibirenge byanyu bidatinze. Ubuntu bw’Umwami wacu Yesu Kristo bubane namwe.» Abaroma. 16.20
« Kandi ntimwishushanye n’ab’iki gihe, ahubwo muhinduke rwose , mugize imitima mishya kugirango mumenye neza ibyo Imana ishaka ari byo byiza bishimwa kandi bitunganye rwose» Abaroma 12.2
«Ntimugakunde iby’isi cyangwa ibiri mu isi . Umuntu nakunda iby’isi, gukunda Data wa twese ntikubna kurimuri we. 1 Yohana 2.15
Amasezerano yo gukira indwara:
«Nugira umwete wo kumvira Uwiteka Imana yawe, ugakora ibitunganye mu maso yayo, ukumvira amategeko yayo, ukitondera ibyo yagutegetse byose, nta ndwara nzaguteza mu zo nateje abanyegiputa kuko ari jye Uwiteka ugukiza indwara.>>. Kuva. 15.26
«Mutima wanjye himbaza Uwiteka, ntiwibagirwe ibyiza yakugiriye byose. Niwe ubabarira ibyo wakiraniwe byose, Agakiza indwara zawe zose.Agacungura ubugingo bwawe ngo butajya muri rwa rwobo, Akakwambika imbabazi no kukugirira neza nk’ikamba. Agahaza ubusaza bwawe ibyiza,  Agatuma usubira mu busore bushya bumeze nk’ubw’ikizu.» Zaburi. 103.2-5
« Ntiwishimwe ubwenge bwawe, Ujye wubaha Uwiteka kandiuve mu byaha. BIzatera umubiri wawe kuba mutaraga, Ukagira imisokoro mu magufwa yawe.» Imigani. 3.7, 8
«Yarasuzugurwaga akangwa n’abantu, yari umunyamibabaro wamenyereye intimba […]natwe ntitumwubahe . Ni ukuri, intimba zacu nizo izo yishyizeho, imibabaro yacu niyo yikoreye ariko twebweho twamutekereje nk’uwakubiswe n’Imana agacumitwa nayo, agahetamishwa n’imibabaro. Nyamara ibicumuro byacu ni byo yacumitiwe, yashenjaguriwe gukiranirwa kwacu, igihano kiduhesha amahoro cyari kuri we kandi imibyimba ye niyo adukirisha. » Yesaya. 53.3-5
« Nkiza Uwiteka nzabona gukira, undokore nzarokoka, kuko ari woewe shimwe ryanjye.» Yeremiya. 17.14 
<< Nzakugarurira amagara yawe, kandi nzagukiza inguma zawe niko Uwiteka avuga, kuko bari bakwise igicibwa bati Hano ni i Siyoni hatagira uhitaho. Yeremiya. 30.17
«Ariko rero nzabazanira kumererwa neza n’agakiza kandi mbakize, ndetse nzabahishura amahoro ni ukuri bisesekaye.»  Yeremiya. 33.6
« Ariko mwebweho abubaha izina ryanjye, izuba ryo gukiranuka rizabarasira rifite gukiza mu mababa yaryo, maze muzasohoka mukinagire nk’inyana zo mu kiraro. » Malaki. 4.2 
«Muri mwe hari urwaye?  Natumire abakuri b’Itorero, bamusabire bamusize amavuta mu izina ry’Umwami. Kandi isengesho ryo kwizera rizakiza umurwayi Uwiteka amuhagurutse, kandi naba yarakoze ibyaha azaba abibabariwe. » Yakobo.5.14, 15
Amasezerano yo guhabwa imbaraga zituma dukora ubushake bw’Imana
«Nicyo gituma tudacogora, kandi nubwo umuntu wacu w’inyuma asaza, umuntu wacu w’imbere ahora ahinduka mushya uko bukeye kuko kubabazwa kwacu kw’igihwayihwayi kw’akanya gato kwa none,kwiyongera kuturemera ubwiza bw’iteka ryose bukomeye. Natwe ntitureba ku biboneka ahubwo tureba ku bitaboneka kuko ibiboneka ari iby’igihe gito, naho ibitaboneka bikaba iby’iteka ryose.>> 2  Abakorinto. 4.16-18
«Twe gucogorera gukora neza, kuko igihe nigisohora tuzasarura nitutagwa isari. » Abagalatiya 6.9
« Nshobozwa byose na Kristo umpa imbaraga.» Abafilipi 4.13
« Kuko Imana ari yo ibatera gukunda no gukora ibyo yishimira. » Abafilipi 2.13
«Ariko arampakanira ati Ubuntu bwanjye buraguhagije, kuko aho intege nke ziri niho imbaraga zanjye zuzurira.” [...] Nicyo gituma kubwa Kirsto nzishimira intege nke zanjye no guhemurwa, nzishimira n’imibabaro no kurenganywa n’ibyago. Kuko iyo mbaye umunyantege nke ari ho ndushaho kugira imbaraga » 2 Abakorinto. 12.9
Amasezerano y’Imana yo kuyibera abahamya
<<Mwe kugira ubwoba ngo mutinye. Kera sinabikubwiye nkabigaragaza? Namwe muri abagabo bo kumpamya. Hariho indi mana ibaho itari jye? Ni koko nta kindi gitare,  ubwanjye sinkizi. » Yesaya. 44.8
« Byuka urabagirane kuko umucyo wawe uje, kandi ubwiza bw’uwiteka bukaba bukurasiye. »  Yesaya 60.1
« Ariko Uwitaka arabwira ati”Wivuga uti “Ndi umwana kuko abo nzagutumaho bose uzabasanga kandi icyo ngutegeka cyose ni cyo uzavuga.» Yeremiya. 1.7
«Ariko muzahabwa imbaraga , Umwuka Wera nabamanukira muzaba abagabo bo kumpamya i Yerusalem, .i Yudaya yose n’i Samariya kugeza ku mpera y’isi. » Ibyakozwe n’Intumwa 1.8
«Ariko mwebweho muri ubwoko bwatoranijwe, Iryanga ryera, Abantu Imana yaronse kugira ngo mwamamaze ishimwe ry’iyabahamagaye ikabakura mu mwijima ikabageza mu mu mucyo wayo w’itangaza.» 1 Petero 2.9
« Ahubwo mwubahe Kristo mu mitima yanyu ko ari we Mwami kandi mube mwiteguye iteka gusubiza umuntu wese ubabajije impamvu z’ibyiringiro mufite, ariko mufitte ubugwaneza mwubaha». 1 Petero. 3.15

Ku Isabato- Muhimbaze Uhoraho
Mutegure isabato itaha y’iminsi icumi y’amasengesho mushima Imana kubw’ubuntu bwayo n’imbaraga zayo. Muvuge ibyiza imbaraga y’amasengesho mwabonye muri iyi minsi 10 munavuge iby’inkuru nziza y’Ubutumwa bw’iteka ryoe. Mwishimire ibyo Imana yabakoreye n’ibyo izabakorera. Ubukene bwa buri torero cyangwa ubw’itsinda nti buhwanye n’ubw’abandi. Mukorane n’abayobozi banyu gahunda y’ibikenewe. Dore ibyo mwashyira muri gahunda yanyu: Insanganyamatsiko: Abamarayika batatu baraduhamagarira gusenga. Isomo ry’ibanze:  Nuko mbona marayika wundi aguruka aringanije ijuru, afite ubutumwa bwiza bw’iteka ryose ngo abubwire abari muu isi bo mu mahanga yose n’imiryago yose, n’indimi zose  n’amoko yose..» (Ibyahishuwe 14.6).
Indirimbo: Mwareba izo mushaka. Bihe byiza byo gusenga 89
Ibitekerezo byafasha kubona ikibwiriza: Pastoro cyangwa umukuru w’itorero cyangwa undi muyobozi uyoboye gahunda yo gusenga yategura ikibwiriza gitoya ku butumwa bw’abamarayika batatu. Muhamagarire abantu gusenga no gushaka ububyutse uri iki gihe giheruka. Isomo rya Bibliya: Ibyahishuwe 14:6-12. Mubaze abaje mu biterane byo gusenga icyo bakuye muri iyo gahunda yo gusenga y’iminsi 10 mu munota umwe cyangwa ibiri. Kuri buri cyigisho cya buri munsi buri wese avuge icyo yakuyemo. Umutwe w’icyigisho, isomo n’inshamake ya buri cyigisho. (Ntibarenze umunota umwe 1 cyangwa 2). Muteganye ko inshamake itarenza umunota umwe cyangwa ibiri. Muri rusange, mu munota umwe umuntu aba avuze amagambo hagati ya 125-150. Sava abantu 3 batange ibibwiriza byabo mu minota 5 bashyira imbaraga ku butumwa bw’ingenzi bwa buri malayika. Ibibwiriza byabo bigomba kuba bihamagarira abantu gusenga, gushaka ububyutse mu gihe bategereje Yesu. Abasore bashobora kuririmba no gutanga ubuhamye.
Ibindi byashyirwa muri gahunda: Ubuhamya bw’amasengesho yasubijwe. Gusenga mu matsinda mato. Gutangaza ibihe byo gusenga. Ibitekerezo by’abana ku gusenga. Gutoranya indirimbo zijyanye no gusenga.

